
ፖሊሲ 
የሞንትጎመሪ ካውንቲ የትምህርት ቦርድ 

BOARD OF EDUCATION OF 
MONTGOMERY COUNTY 

ተዛማጅ ደንቦች፦ ABA, ABC, ABC-RA, ACA, ACD, ACG, ACG-RA, ACG-RB, DNA, ECM, 
ECM-RA, FAA-RA, JEE, JEE-RA 

ኃላፊነት የሚመለከተው ጽ/ቤት፦ Division of District Operations; Division of Facilities Management 

ስለ ትምህርት ህንፃዎች እቅድ 

A. ዓላማ

ስለ መማር፣ መስተጋብር፣ መከባበር፣ ልህቀት፣ እና ፍትኃዊነት የመሣሠሉትን የትምህርት ቦርድ ዋና ዋና እሴቶች
ጋር በሚጣጣም ሁኔታ እያንዳንዱን የሞንትጎመሪ ካውንቲ ፐብሊክ ስኩልስ (MCPS) ተማሪ ለስኬታማነት
በደንብ ለማዘጋጀት የሚያስችል ትምህርታዊ ፕሮግራሞችን ለማሣለጥ ከፍተኛ ጥራት ያላቸው የመማሪያ ህንፃዎች
ምቹ መሆናቸውን ማረጋገጥ።

የሞንትጎመሪ ካውንቲ ፐብሊክ ስኩልስን (MCPS) የትምህርት ህንፃዎችን መስተካከልና መሟላት ያለባቸውን
ሁኔታዎች በትክክል ያገናዘበ የማቀድ ሂደት ለመመሥረት እና ፍትሃዊነት ያለው እና የወደፊት ሁኔታ ላይ ቅድሚያ
መሰጠት ያለባቸውን የማስተማር ፕርግራሞችን ታሳቢ በማድረግ የት/ቤቶችን ህንጻዎችን ይዘቶች፣ ዝቅተኛ ወይም
ከመጠን በላይ የፋሲሊቲዎች አጠቃቀም ሁኔታ በትምህርታዊ ፕሮግራሞች ላይ የሚያስከትለውን ተጽእኖ ሃላፊነት
የተሞላበት የፋሲሊቲ አጠቃቀም ማእቀፍ እቅድ መመስረት።

ስለ ሞንትጎመሪ ካውንቲ ፐብሊክ ስኩልስ (MCPS) የትምህርት ፋሲሊቲዎች የማቀደ ሂደት እና ለሁሉም ባለድርሻ
አካላት ተሳትፎ፣ ማሳወቅ፣ እና ለነዚህ ኩነቶች ምላሽ መስጠት።

የሞንትጎመሪ ካውንቲ ፐብሊክ ስኩልስ (MCPS) የመማሪያ ህንፃዎችን/ፋሲሊቲዎችን በእቅድ የመስራት ሂደት
ከሌሎች በሞንትጎመሪ ካውንቲ ከሚገኙ የአካባቢ የመንግስት እና የማዘጋጃ ቤቶች ተቋማት ጋር ለማስተባበር

B. ዳራ

ለሁሉም ተማሪ ስኬታማነትን ለማረጋገጥ አስፈላጊ የሆኑ መሠረተ ልማቶችን ለይቶ ለማወቅ የትምህርት
ህንፃዎች/ፋሲሊቲዎች (መሳሪያ፣ ህንጻ፣ አገልግሎት ወዘተ) እቅድ አስፈላጊ ነው። በተማሪዎች ምዝገባ ላይ
ለሚከሰቱ ለውጦች፣ ትምህርታዊ ፕሮግራም፣ እና የህንፃ ሥራ መሠረተ ልማት ምላሽ በመስጠት የሞንትጎሞሪ
ካውንቲ ፐብሊክ ስኩልስ (MCPS) ትምህርታዊ ፕሮግራሞች ከፍተኛ ጥራት እንዲኖራቸው ስለ ትምህርታዊ
ፋሲሊቲዎች (መሳሪያ፣ ህንጻ፣ አገልግሎት ወዘተ) እቅድ ለማዘጋጀት የትምህርት ቦርድ መሠረታዊ ኃላፊነት
አለበት።

C. ጉዳይ 
 

1. በርካታ ተማሪዎችን በመቀበል ረገድ የሞንትጎመሪ ካውንቲ ፐብሊክ ስኩልስ (MCPS) በአገሪቱ ከፍተኛ 
ከሚባሉት አንዱ ነው። የሞንትጎመሪ ካውንቲ ፐብሊክ ስኩልስ (MCPS) በግምት 500 ስኩዌር 
ማይሎችን የሚያካትት እና ከገጠር እስከ ከተማ የተለያየ የማህበራዊ ስብጥር ክምችት ያለበትን ካውንቲ 
ያገለግላል። የሞንትጎመሪ ካውንቲ ያለበት ሁኔታ የንግድ እና የመኖሪያ ማእከሎች፣ እንዲሁም ባለፉት 
ጥቂት አስርተ አመታት እያደገ የመጣው የትራንስፖርቴሽን መሠረተ ልማት የተማሪ ቁጥር መጨመር ላይ 
ተጽእኖ አለው። 

 
2. የትምህርት ቤት ፋሲሊቲዎች የትምህርት ፕሮግራሞችን ፍላጎት የማሟላት አቅም በጊዜ ሂደት ይቀየራል። 

ለትምህርታዊ ፕሮግራሞች እና አገልግሎቶች ተገቢ የሆኑ ቦታዎችን መስጠት/ማመቻቸት፣ ለተማሪዎች 
እና ለሠራተኞች ሠላማዊ፣ ስጋት የሌለበት፣ ጤነኛ የትምህርት የሥራ አካባቢዎችን ማመቻቸት እና 
እያረጁ የሚገኙ ህንፃዎችን እና የህንፃ መዋቅሮችን ተመጣጣኝ በሆነ ወጪ ተስተካክለው እንዲጠገኑ 
ማድረግ ቦርዱ በተከታታይ የሚያጋጥመው ተግዳሮት ነው። 

 
የሞንትጎመሪ ካውንቲ ፐብሊክ ስኩልስ (MCPS) ሁሉንም የትምህርት ቤቶችን ንብረት ፋሲሊቲዎችን 
በተቀናጀ የጊዜ ሠሌዳ ጥገና እና እድሳት በማድረግ፣ ወይም በመተካት በቀጣይነት ረዘም-ያለ እድሜ 
ከፍተኛ ደረጃ አገልግሎት መስጠት በሚችሉበት ደረጃ እንዲጠበቁ ለማድረግ ጥረት ያደርጋል። ከጊዜ 
ወደ ጊዜ የኮንስትራክሽን ቴክኖሎጂ እና የግንባታ ኮዶች በስፋት እየተሻሻሉ በመሆናቸው በተለያየ ጊዜ 
የተገነቡ ህንፃዎችን መዋቅርና እድሜ ከመርዘሙም በላይ ቦርዱ የትምህርት ህንፃዎችን ፕላን የማድረግ 
ሂደት የሚያስፈልገው ከሆነ ጊዜ በኋላ ለትምህርት ፋሲሊቲዎቹ ወይም ተጓዳኝ ለሆኑ መገልገያ ህንጻዎች 
እድሳት/ጥገና ጠቃሚ እንደማይሆን፣ እና ሲስተሙን መቀየር ወይም ከወቅቱ የትምህርት ፕሮግራም ጋር 
ለማጣጣም ከፍ ያለ የካፒታል መጠን ያስፈልግ እንደሆነ ለማረጋገጥ እና ለመወሰን ነው። 

 
3. የትምህርት ህንፃዎችን/ፋሲሊቲዎችን ፕላን የማድረግ መሠረታዊ ግብ እየጨመረ በመጣው የተማሪዎች 

ቁጥር፣ ተማሪዎችን በጂኦግራፊያዊ የት/ቤቶች ስብጥር ለመመደብ፣ እና የዘር፣ እና በትምህርት 
ፕሮግራሞች ላይ ሌሎች ማህበራዊ ኤኮኖሚያዊ እና የብዝሃነትን ስብጥር አስመልክቶ ትርጉም ያለው 
የትምህርት አካባቢን ለመፍጠር ነው። የተማሪዎች ቁጥር መጨመር በተለያዩ በርካታ ምክንያቶች 
የሚከሰት ሲሆን ይኼውም፦ የኢኮኖሚ እና ስራ የማግኘት ሁኔታ መጨመር፣ የፌደራል፣ የስቴት፣ እና 
የአካባቢ መስተዳድር ፖሊሲዎችና ድንጋጌዎች፣ በመኖሪያ ቤቶች እድገት የሚከሰት የገበያ ለውጥ እና 
በመሬት አጠቃቀም ረገድ የሚከሰቱ ሌሎች ለውጦች፣ በቤተሰብ ስብጥር የሚከሰቱ ለውጦች፣ የመውለድ 
መጠን መለዋወጥ፣ የት/ቤቶች ክልል መለዋወጥ፣ በትምህርት ሲስተሙ እና ወደ ትምህርት ሲስተሙ 
ከሌሎች የዩናይትድ ስቴትስ አካባቢዎች እና የዓለም ክፍሎች በሚደረጉ እንቅስቃሴዎች ምክንያት 
ሊቀያየር ይችላል። 

 
D. አቋም 
 

ቦርዱ ስለ ትምህርት ተቋማት የሚደረግ የእቅድ ዝግጅት ሂደት የሚከተሉትን ሁኔታዎች የሚያካትት እንዲሆን 
ይፈልጋል፦ ቀጣይነት ያለው የተማሪዎች ምዝገባ ትንበያ፣ የትምህርት ተቋማት አካላዊ ሁኔታ እና ስለ ህንፃዎቹ 
መዋር/ስትራክቸር ሁኔታ ትንተና፤ የባለድርሻ አካላት ተሳትፎ፣ እና ስለ ተቋሙ የውሳኔ አሰጣጥ ላይ 
ያላቸው/የሚኖራቸው ተሳትፎ፤ እና ከሁሉም የአካባቢ፣ የስቴት እና የፌዴራል መስፈርቶች ጋር በሚጣጣም 
መልኩ ምላሽ የሚሰጡ አማራጮችን የሚጠቁም እና ፍትሃዊ እና በገንዘብ ረገድ ኃላፊነት ያላቸው እና በትምህርት 
ረገድ ተገቢ ውሳኔዎችን የሚያመላክት የውሳኔ አሰጣጥ ማዕቀፍ መሆን አለበት። 

 
ይህ ፖሊሲ የትምህርት ፋሲሊቲዎች ፕላን ሂደት ስኬታማ እና ኃላፊነት የተሞላበት እንዲሆን እና የገንዘብ 
አጠቃቀሙ የተለያየ አይነት የትምህርት ፍላጎት ላላቸው የሞንትጎመሪ ካውንቲ ፐብሊክ ስኩልስ (MCPS) 
ተማሪዎች ቀጣይነት ያለው የትምህርት ፍላጎታቸውን ለማመቻቸት የሚያስችል መመሪያ ይሰጣል። አሠራሩ 

የተነደፈው ስለ ሞንትጎመሪ ካውንቲ ፐብሊክ ስኩልስ (MCPS) የትምህርት ፋሲሊቲዎች እቅድ የማዘጋጀትና 
የመተግበር ሂደት የማህበረሰቡን ግንዛቤ ለማሳደግ እና ወላጆች/ሞግዚቶች፣ ተማሪዎች፣ ሠራተኞች፣ የማህበረሰብ 
አባላት እና ድርጅቶች፣ የአካባቢ የመንግስት አስተዳደር ኤጀንሲዎች፣ እና ማዘጋጃ ቤቶች አስተዋጽኦ የማድረግ 
እድሎች እንዳሏቸው ለማረጋገጥ ነው። 

 
1. የትምህርት ተቋማት እቅድ ማዘጋጀት የሚጀምረው የተማሪዎችን የምዝገባ ትንበያ ትንታኔ፤ የትምህርት 

ፕሮግራም መስፈርቶችን፤ የተቋማቱን የአጠቃቀም መጠን እና ሁኔታዎች፤ ትምህርት ቤቶቹ ያላቸው ቦታ 
መጠን፤ ምን ያህል ተማሪዎችን የመቀበል እና የማስተናገድ አቅም ስሌት፤ በካውንቲው የልማት እቅድ 
ላይ የሚያሳድረው ተፅእኖ፣ በመሬት አጠቃቀም፣ በመጓጓዣ፣ እና በመኖሪያ ቤቶች ሁኔታ ላይ ያሉትን 
አዝማሚያዎችና ሊፈጥር የሚችለው ተጽእኖ፤ እና ከዚህ በታች ሰክሽን D.1.c ላይ እንደተገለጸው 
የተቋማት ሁኔታ መረጃዎች መካተት አለባቸው። 

 
a) አስፈላጊነቱ ግምት የተሰጠው የትምህርት ፕሮግራም በስራ ላይ ያለውን እና የአዳዲስ 

ፕሮግራሞችን አቅርቦቶች፣ ስለ ተማሪዎች ምዝገባ የሚወሰዱ ግምቶች/projections እሳቤ 
መወሰድ ያለባቸው የተማሪዎች ስብጥር ሁኔታ መለዋወጥ። 

 
b) ትምህርት ቤቱ ያለበት ወይም የሚያርፍበት ቦታ ስፋት እና መጠን ቦርድ ካጸደቀው የትምህርት 

ቤቶች ሱፐር ኢንተንዳንት ስለ ካፒታል የማሻሻያ ፕሮግራም ያቀረቡት መመሪያ ጋር 
የሚጣጣም መሆኑን ማገናዘብ። 

 
c) የትምህርት ህንፃዎች/ፋሲሊቲዎች ሁኔታ መረጃ ጠቋሚ (FCI) ጣሪያዎች፣ ግድግዳዎች፣ 

መስኮቶች፣ እና ማሞቂያ፣ አየር ማናፈሻ እና የአየር ማቀዝቀዣ (HVAC) የመሳሰሉ የተቋሙን 
ዋና ዋና የግንባታ መዋቅሮችን የረዥም ጊዜ የአገልግሎት ዘመን እና ዋጋ ይሰላል። FCI የአንድን 
ሕንፃ አጠቃላይ ሁኔታ ለመገምገም ጥቅም ላይ ይውላል – ይህም ማለት በመማር እና በስራ 
ሂደት ላይ ተጽዕኖ ሊያሳድሩ ከሚችሉ ነገሮች አንዱ ነው። 

 
d) የካፒታል ማሻሻያ ፕሮግራም የውሳኔ አሰጣጥ ማዕቀፍ አቀራረቡ የተቋማት ፍላጎቶችን ምላሽ 

የሚሰጡ አማራጮችን ለመለየት እና መሰረት ለማስያዝ ይጠቅማል። በካውንቲ አቀፍ ደረጃ 
የሚከናወኑ የመተካት ፕሮጀክቶች እና የአንዳንድ ት/ቤቶች ትላልቅ የካፒታል ፕሮጀክቶች የጊዜ 
ሠሌዳ በቦርዱ ተቀባይነት ያገኙና በትምህርት ቤቶች ሱፐርኢንተንዳንት የታቀዱ የካፒታል 
ማሻሻያዎች ፕሮግራም ከዚህ በላይ በተገለጸው ትንታኔ አኳኋን ክለሳ ይደረግባቸዋል። 
እነዚህ አማራጮች የሚያካትቱት – 

 
(1) ትምህርት ቤቶችን በተፈላጊው ጥሩ ሁኔታ ለማቆየት ጠቃሚ የሆኑ እና 

የጠቃሚነታቸውን እድሜ ለማራዘም ለምሳሌ፦ ሙቀት መስጫ፣ የአየር ማናፈሻ፣ 
የመማሪያ ክፍሎችን አየር ሁኔታ ማስተካከያ፣ እና መካኒካል ሲስተሞችን፣ ጣራዎችን፣ 
እና በርካታ ሌሎች የህንጻ  መዋቅር ማሻሻያ ፕሮጀክቶችን ካውንቲ-አቀፍ የመተካት 
ፕሮጀክቶች፣ እና 

 
(2) የህንጻዎችን አቅም ለመጨመር የተወሰኑ ፕሮጀክቶችን የሚያካትቱ ዋና ዋና የካፒታል 

ፕሮጀክቶች፤ ነባር ተቋማትን ጥገና ማድረግ፣ ማደስ፣ ማስተካከል፣ በሌላ ጥቅም ላይ 
እንዲውል ማዘጋጀት ወይም መተካት፤ ወይም እንደ አስፈላጊነቱ በሌሎች ህንጻዎች 
ያለውን ቦታ ለመጠቀም ማሻሻል። 

 
e) የትምህርት ተቋም/ፋሲሊቲን ፕላን ማድረግ በተጨማሪም አቅምን ለማሳደግ አስፈላጊ የሆኑትን 

የፋሲሊቲ ፍላጎቶችን የካፒታል ወጪ የማይጠይቁ ስልቶችን/ስትራተጂዎችን ዝርዝር ጥናት 
ያካትታል። 

(1) በርካታ ተማሪዎችን የመቀበል አቅማቸው አነስተኛ የሆኑ ትምህርት ቤቶችን አቅም 

ለማሳደግ እና/ወይም በዚህ ሳይወሰን፣ ነገር ግን ከመጠን በላይ አቅም ወዳላቸው 
ትምህርት ቤቶች ማዛወርን ለማበረታታት፣ ካፒታልን የማይጨምሩ 
ስልቶች/ስትራቴጂዎች፣ 

 
(a) የትምህርት ቤቶች ክልል ለውጦች፣ ወይም 

 
(b) ጂኦግራፊያዊ የተማሪ ምርጫ ምደባ እቅዶች (ኮንሶርሽያ የመሣሠሉት)፣ 

እና/ወይም 
 

(2) ተማሪዎችን የመቀበል ሁኔታው ሲቀንስ ት/ቤቱን መዝጋት እና/ወይም ማጣመር። 
 

2. እንዲህ ዓይነቱ ዝርዝር ጥናት የሚያመለክተው፣ ቦርዱ ከሞንትጎመሪ ካውንቲ ካውንስል እና ከሜሪላንድ 
ስቴት ለካውንቲ አቀፍ የትምህርት ቤት ፋሲሊቲዎችን የመተካት ፕሮጀክቶች እና ከፍተኛ/ዋና የካፒታል 
ፕሮጀክቶች ስለሚጠይቋቸው የካፒታል ማሻሻያዎች ፕሮግራም ለማወቅ ይረዳል። 

 
a) የስድስት ዓመት የካፒታል ማሻሻያ ፕሮግራሞች የሚከተሉትን ነገሮች ያካትታል፦ 

 
(1) የሚቀበለውን የተማሪዎች ብዛት መጠን መተለም/ፕሮጀክሽን፣ ያሉትን ትምህርታዊ 

ፕሮግራሞች፣ በካውንቲ አቀፍ የሚገኙ የትምህርት ቤት ተቋማትን እና የአጠቃቀም 
ደረጃዎችን መረጃ ማገናዘብ ያስፈልጋል 

 
(2) ሰክሽን D.1.e)(1) ላይ እንደተገለጸው በካውንቲ አቀፍ ታሳቢ የተደረጉ ተተኪ 

ፕሮጀክቶች 
 

(3) ሰክሽን D.1.e)(2) ላይ እንደተደነገገው ታሳቢ የተደረጉ አዳዲስ የትምህርት ቤት 
ተቋሞች/ፋሲሊቲዎች እና ዋና ካፒታል ፕሮጀክቶች 

 
b) በትምህርት ቤቶች ሱፐርኢንተንደንት አማካይነት በየአመቱ ጁን ላይ የሚዘጋጀው የትምህርት 

ፋሲሊቲዎች/መገልገያዎች ማስተር ፕላን በሞንትጎመሪ ካውንቲ ካውንስል ስለ ካፒታል 
ማሻሻያዎች ፕሮግራም የተሰጡ ውሳኔዎችን በሙሉ በማጠቃለል ያመላክታል። 

 
3. የረጅም ጊዜ እቅድ፦ ቦርዱ የካፒታል ማሻሻያ ፕሮግራሙን እድገት ለማወቅ እና MCPS በሥርዓተ 

ትምህርት እና በትምህርት ፕሮግራሞች ውስጥ አዳዲስ ነገሮችን እንዲፈጥር እና ከእነሱ ጋር እንዲጣጣም 
የሚያስችሉ የመገልገያ አማራጮችን ለመለየት የረጅም ጊዜ (ማለትም ከስድስት ዓመት የካፒታል ማሻሻያ 
ፕሮግራም የጊዜ ክፍተት በላይ) የዕቅድ ሁኔታዎችን ማዕቀፍን ይጠቀማል፤ እንዲሁም ስለ ተማሪዎች 
ምዝገባ ትንበያ፣ ስለ ተቋማት የአጠቃቀም ሁኔታ እና መጠን፣ ስለ ትምህርት ቤት ህንጻዎች መዋቅራዊ 
ሁኔታ እና ያለውን የትምህርት ቤት አቅም እና መደበኛ ያልሆኑ ቦታዎችን ትንታኔ በመመርመር ምላሽ 
ይሰጣል። 

 
4. አጠቃላይ የትምህርት ቤት ህንፃ/ፋሲሊቲ እና የአቅም ፍላጎቶችን በማገናዘብ በዲስትሪክቱ ፈቃድ 

መሠረት፣ ትላልቅ የካፒታል ፕሮጀክቶችን  ለመሸከም የሚችሉ ፋሲሊቲዎች በጊዜያዊነት ይመደባሉ። 
 
E. የባለድርሻ አካላት አስተዋጽኦ 
 

1. ስለ አዳዲስ ትምህርት ቤቶች፣ የት/ቤቶችን ክልሎች መለወጥ፣ የተማሪዎች ጂኦግራፊያዊ  አመዳደብ 

አማራጭ እቅዶችን መዘርጋት፣ ት/ቤቶችን ስለመዝጋት ወይም ስለማጣመር፣ እና ሌሎችም እነዚህን 
የመሣሠሉ ከትምህርት ቤት ፋሲሊቲ/ህንፃ ጋር የሚገናኙ በት/ቤቶች ሱፐርኢንተንዳንት ተለይተው 
የሚቀርቡ ጉዳዮችን በሚመለከት አማራጭ እርምጃዎችን እንዲያዘጋጁ የትምህርት ቤቶች 
ሱፐርኢንተንዳንት ለሠራተኞች መመሪያ ይሰጣል። 

 
2. በሠራተኞች ተዘጋጅተው ማህበረሰቡ ሃሳብ በመስጠት አስተዋጽኦ እንዲያደርግ 

የሚቀርቡት አማራጮች ከዚህ በታችን "section G" ላይ የተገለጹትን እያንዳንዱን እውነታዎች 
በማገናዘብ የተለያዩ አማራጮችን እና የቀረቡትን አማራጮች ለማስኬድ የሚያስችሉ ምክንያቶቻቸውን 
ጭምር መግለጽ አለባቸው። 

 
3. የቦርድ ፖሊሲ ABA፣ስለ ማህበረሰብ ተሳትፎ፣ ከዚህ እንደሚከተለው ሠራተኞች 

ባዘጋጇቸው አማራጮች ላይ የማህበረሰብ ተሳትፎ ስለሚኖረው ተጽእኖ ለሱፐርኢንተንዳንቱ 
ምክረሃሳብ መስጠት እንደሚያስፈልግ ለሠራተኞች መመሪያ ይሰጣል፦ 

 
a) ከበርካታ ባለድርሻ አካላት አስተዋጽኦ ለማግኘት ጉዳዩ የሚመለከታቸው ማህበረሰቦች ሰፊ 

ውክልና እና ተሳትፎ እንዲኖር ለማትጋት ሱፐርኢንተንዳንቱ ለሠራተኞች መመሪያ ይሰጣል 
 

b) እንደ ፕሮጀክቱ ሁኔታ፣ ስፋት፣ እና መጠን፣ ለሰፊው ማሰባሰብ በርካታ 
ስልቶችን/ስትራተጂዎችን በመጠቀም ከማህበረሰብ አስተዋጽኦ ለማግኘት ሱፐርኢንተንዳንቱ 
ለሰራተኞች መመሪያ ይሰጣል። ይህ ማህበረሰብን የመድረስ ስልት በዚህ ብቻ አያበቃም፣ 
በሲስተሙ የታቀፉ ኮሚቴዎችን፣ የትኩረት ቡድኖችን፣ የስራ ግረኃይሎችን፣ የስራ ቡድኖችን፣ 
በጠረጴዛ ዙርያ የሚደረጉ የውይይት ቡድኖችን፣ የዳሰሳ ጥናቶችን፣ በቴክኖሎጂ የሚታገዙ 
ግንኙነቶችን፣ እና/ወይም ሌሎች ለመተባበር የሚፈልጉ ፈቃደኝነት/ፍላጎት ያላቸው ክፍሎችን 
እና ለሠራተኞች መረጃዎችን እና ግብረመልስ የሚሰጡ ሌሎች የእቅድ ሁነቶችን ያካትታል። 

 
4. ከባለድርሻ አካላት ግብረመልሶች ከተሰበሰቡ በኋላ፣ የት/ቤቶች ሱፐርኢንተንደንት ከባለድርሻ አካላት 

የትኩረት ግብአቶች ጋር ለቦርድ መቅረብ ያለባቸውን የማጠቃለያ ሃሳቦችን/አስተያየቶችን በማቀናበር 
ያዘጋጃል። ከትምህርት ቤቶች ሱፐርኢንተንደንት የተቀናበሩ አስተያየቶች ለህብረተሰብ፣ 
ለሚመለከታቸው የት/ቤት ማህበረሰብ፣ እና ለሌሎች ባለድርሻ አካላት እንደአስፈላጊነቱ ይቀርባል። 

 
F. የትምህርት ቦርድ በስፋትና በጥልቀት የሚያካሄደው ውይይት እና የማህበረሰብን አስተያየት  የሚያዳምጥበት መድረክ 
 

1. ከባለድርሻ አካላት የተገኙ ግብአቶችን በዝርዝር የመገምገም ሂደት ላይ ተመርኩዞ ቦርዱ በአብላጫ 
ድምፅ፣ ከሱፐርኢንተንዳንት የቀረቡ ሃሳቦችን አንድ ወይም ይበልጥ አማራጮችን መለየት ይችላል። 
ከዚህ በታች "ሰክሽን G" ላይ የተጠቀሱት አንድ ወይም የበለጡ ምክንያቶች ከቦርድ የተሰጡ አማራጮች 
ተግባራዊ ይደረጋሉ።ሠራተኞች የቀረቡትን አማራጮች መሠረት በማድረግ በአማራጭነት የቀረቡትን 
ሃሳቦች/ግብአቶች ያዳብራሉ። 

 
2. ቦርዱ ስለ ቦታ መረጣ፣ የትምህርት ቤት ክልል-ወሰኖች፣ የተማሪዎችን ምርጫ መሠረት ያደረገ 

ጂኦግራፊያዊ የምደባ እቅድ፣ ወይም ትምህርት ቤቱን መዝጋት ወይም ማጣመር በተመለከተ በትምህርት 
ቤቶች ሱፐርኢንተንዳንት የሚቀርቡ አስተያየቶች እና ቦርዱ እንደአማራጭ በሚያተኩርባቸው ላይ 
ከህዝብ የሚቀርቡ አስተያየቶችን እና የጽሑፍ ምስክርነቶችን ያዳምጣል። 

 
3. ቦርዱ የትምህርት ቤቶች ሱፐርኢንተንዳንት የሚያቀርቡትን ሃሳቦች/አስተያየቶች ወይም የተወሰኑ 

አማራጮችን ስለ ቦታ አመራረጥ፣ ስለ ት/ቤት ድንበር ማካለል፣ ጂኦግራፊያዊ አማራጭን መሠረት ያደረገ 
የተማሪዎች ምደባ አማራጭ እቅዶች፣ ወይም የማህበረሰብ አስተያየትን ተከትሎ ት/ቤቱን መዝጋት 
ወይም ማጣመር ተብሎ የቀረበው እሳቤ በቂ ተጽእኖ አይኖረውም ተብሎ ከታመነ በአብላጫ ድምፅ 

መጠነኛ ማስተካከያዎችን ለማድረግ ይችላል። 
 

4. ቦርዱ ተግባራዊ የሆነ የስቴት ወይም የካውንቲ መስፈርቶች ላይ ተሞርኩዞ ስለ ካፒታል ማሻሻያዎች 
ፕሮግራም እና ከላይ የተጠቀሱ የፋሲሊቲ እቅድ እንቅስቃሴዎች፣ በዚህ ባያበቃም፣ ለአዳዲስ ትምህርት 
ቤቶች ቦታን መምረጥ፣ የት/ቤት ክልሎችን መቀየር፣ ለተማሪ ምርጫ የሚስማማ ጂኦግራፊያዊ ምደባ 
እቅዶችን መንደፍ፣ እና ያልተለመዱ ክስተቶች ሲፈጠሩ ለመዝጋት ወይም ለማጣመር ቦርዱ ለመወሰን 
እንዲያመች በትምህርት ቤቶች ሱፐርኢንተንዳንት የተዘጋጀ የተለየ እና/ወይም በአንድነት የሚካሄድ 
የአሠራር ሂደት እና የጊዜ ሠሌዳን ሊያጸድቅ ይችላል። 

 
G. ትኩረት መሰጠት ያለባቸው እውነታዎች 
 

1. ለቦርድ የሚቀርቡ አስተያየቶች በሚዘጋጁበት ወቅት፣ የትምህርት ቤቶች ሱፐርኢንተንዳንት ከዚህ በታች 
የተገለጹትን ምክንያቶች ወደፊት ለማስኬድ የሚያስችሉ ምክንያቶችን ያቀርባሉ። እያንዳንዱ ምክንያት 
ታሳቢ ሆኖ ሳለ፣ እያንዳንዱን አስተያየት ለማስታረቅ/ለማጣጣም አመቺ ላይሆን ይችላል። 

 
2. ለአዳዲስ ት/ቤቶች ቦታ ለመምረጥ፣ የት/ቤት ክልሎችን ለመለወጥ፣ ወይም በተማሪዎች ምርጫ 

የጂኦግራፊያዊ ምደባዎች እቅድ ግምት መሰጠት ያለባቸው እውነታዎች 
 

a) የተማሪ ማህበረሰብ ስብጥር ባህርያት 
 

አማራጮቹ በአጠቃላይ የሚመለከታቸው ት/ቤቶች ማህበረሰቦች ላይ የሚያስከትለውን ተጽእኖ 
በአማራጮች ትንታኔ ወቅት መታየት ይኖርበታል። ከእያንዳንዱ የሚመለከተው ትምህርት ቤት 
"በቦርድ ፖሊሲ ACD" ድንጋጌ መሠረት የተለያየ የተማሪዎችን ብዝሃነት የመፍጠር አማራጮች 
ላይ መተኮር አለበት፤ ይኼምበጥራት ላይ ያተኮረ ትምህርትማለት ነው። ተጽእኖ ሊያሳድሩ 
የሚችሉ የተለያዩ አማራጮችን የሚያመለክት የስብጥር መረጃ የሚከተሉትን ያካትታል፦ 
የተማሪ ህብረተሰብ የዘር ስብጥር፣ የተማሪ ሕብረተሰብ ማህበራዊ ኢኮኖሚያዊ ስብጥር፣ 
የእንግሊዝኛ ቋንቋ ተማሪዎች ደረጃ፣ እና ሌላ አሳማኝ የስብጥር አመላካች ነገሮች እና በተለዩ 
የትምህርት ፕሮግራሞች ያላቸው ተሳትፎ። 

 
b) ጂኦግራፊ 

 
ህብረተሰቡ በትምህርት ቤቶች ስራ ላይ ንቁ ተሳትፎ እንዲያደርግ MCPS ባለው ትኩረት 
መሠረት፣ አማራጮች መሆን ያለባቸው፣ የግዴታ አስፈላጊ ካልሆነ በስተቀር፣ ማህበረሰቡ 
ለትምህርት ቤት ያለውን ጂኦግራፊያዊ ቀረቤታ ግምት መስጠት፣ እና መሠረተ ልማት፣ 
የትራፊክ ሁኔታ፣ እና የትራንስፖርቴሽን ሁኔታ እንዲሁም መልከዓ ምድራዊ አቀማመጥ ትኩረት 
መሰጠት አለባቸው።በተጨማሪ፣ አማራጮቹ  በሁለተኛ ደረጃ ትምህርት ቤት ክለስተር ያሉትን 
ብቻ ሳይሆን ቢያንስ ከት/ቤት ክልል ውጭ በአዋሳኝ የሚገኙትን ትምህርት ቤቶች ግምት 
ውስጥ ማስገባት ይኖርበታል። 

 
c) የትምህርት ቤት ምደባዎች የሚቆዩበት ጊዜ 

 
አማራጮቹ በተቻለ መጠን ለረዥም ጊዜ የሚቆዩ ምደባዎች መሆን አለባቸው። እነዚያኑ 
ተመሣሣይ ተማሪዎች የሚመለከት እንደገና ምደባ ሲደረግ በቅርብ የተደረገ የድንበር ወይም 
ጂኦግራፊያዊ የተማሪዎች ምርጫ አመዳደብ እቅድ ለውጦችን፣ እና/ወይም የትምህርት ቤት 
መዘጋት እና/ወይም መጣመር ትኩረት መሰጠት አለበት። 

 
d) የትምህርት ቤት ህንፃ/ፋሲሊቲ አጠቃቀም 

የት/ቤት ክልል/ወሰን እና ጂኦግራፊያዊ የተማሪዎች ምርጫ ምደባ እቅዶች በፋሲሊቲ 
ኣጠቃቀሞች ላይ በተቻለ መጠን በረዥም ጊዜ 80 በመቶ እስከ 100 ፐርሰንት አገልግሎት 
የመስጠት ብቃት ሊኖረው ይገባል። በማህበረሰቡ ሊያስከትል የሚችለውን ውጤት ግምት 
ውስጥ በማስገባት ፋሲሊቲን ከአንድ ክላስተር በላይ በጋራ የመጠቀም ፕላን በአንዳንድ 
ሁኔታዎች በጣም ውጤታማ ፕላን ሊሆን ይችላል። እቅዶቹ በተቻለ መጠን የካፒታል እና የስራ 
ማስኬጃ ወጪዎችን ለመቆጠብ የሚያስችል ኃላፊነት የተሞላበት መሆን አለበት። 

 
3. የቦታ ምርጫ 

 
ከላይ ከተጠቀሱት ምክንያቶች በተጨማሪ፣ አዲስ የትምህርት ቤት ቦታዎች ሲገመገሙ፣ መደበኛ 
የትምህርት አካባቢ ያልሆኑ ቦታዎችን እና በቦርዱ ተመዝግበው የሚገኙ ወይም የተገዙ ቦታዎችን 
ጨምሮ፣ የሚከተሉት ምክንያቶች ግምት ውስጥ መግባት አለባቸው፦ ከነባር እና የወደፊት የተማሪዎች 
ብዛት እና ነባር ትምህርት ቤቶች ጋር በተያያዘ ያለው ጂኦግራፊያዊ አቀማመጥ፤ የቦታው ስፋት፤ መልክዓ 
ምድራዊ አቀማመጥ እና ሌሎች የአካባቢ ባህሪያት፤ የመገልገያዎች አቅርቦት፤የሠፈሩ ሁኔታ፤ ለመግዛት 
የሚያስችል ተደራሽነት እና ጊዜ፣ እና የግል ንብረት ከሆነ ለመግዛት የሚወጣው ወጪ መጠን ግልፅ 
መደረግ አለበት። 

 
4. የትምህርት ቤት ህንፃ/ፋሲሊቲ ዲዛይን 

 
የትምህርት ቤት ህንፃ/ፋሲሊቲ ዲዛይን የማህበረሰብ አስተዋጽኦ ግብአት ግምት ውስጥ ማስገባት እና 
ጤናማ፣ ከአካባቢ የደህንነት መርህ ጋር የተሣለጠ እና ከወቅቱ የትምህርት ፕሮግራም ፍላጎት ጋር እና 
ከወደፊት የፕሮግራሞች ፍላጎት ጋር የሚጣጣም መሆን አለበት። 

 
5. ትምህርት ቤቶችን የመዝጋት እና የማጣመር ሂደት የሜሪላንድ ህግን እና የዚህን ፖሊሲ መመሪያዎች 

የሚያሟላ መሆን አለበት። 
 
H. ተፈላጊ ውጤቶች 
 

1. የትምህርት ቤት ህንፃዎች/ፋሲሊቲዎች እቅድ አሠራር ለሁሉም ተማሪዎች ከፍተኛ ጥራት ያለው 
የትምህርት ተሞክሮዎችን መስጠት አለበት። 

 
a) መሠረተልማቶችን እና ሌሎች ያሉትን አስፈላጊ አማራጮችን መለየት፣ 

 
b) ለወቅታዊ እና ይሆናሉ ተብለው ለተገመቱ ሁኔታዎች ምላሽ መስጠት፣ 

 
c) ከወላጆች/ሞግዚቶች፣ ተማሪዎች፣ እንደአስፈላጊነቱ፣ ከሠራተኞች፣ እና ከማህበረሰብ 

ግብአቶችን መሰብሰብ እና ማቀናበር እንዲሁም 
 

d) ለመጠበቅ፣ ለማሻሻል፣ ለማሳደስ፣ ወይም የህንጻውን ሲስተም እና መገልገያዎችን/ፋሲሊቲዎችን 
ለመተካት የሚያስችል የውሳኔ አሰጣጥ፦ 

 
2. ለአዳዲስ ትምህርት ቤቶች ቦታ ስለመምረጥ፣ የትምህርት ቤት ወሰን - ክልል መቀየር፣ ጂኦግራፊያዊ 

የተማሪዎችን ምርጫ መሠረት ያደረገ የምደባ እቅዶች፣ ወይም ስለ ትምህርት ቤት መዝጋት ወይም 
ማጣመር፣ ትክክለኛነት፣ ሚዛናዊነት "የቦርድ ፖሊሲ ACA" እንድምታ እሳቤን በመውሰድ ቦርዱ ስለ 
ሁሉም ምክረ-ሃሳብ እና የውሳኔ አሰጣጥ ከአድሎአዊነት የፀዳ፣ሚዛናዊነት፣እና ባህላዊ ብቃትሊኖረው 
የተገባ ነው። 

3. በየጊዜው፣ ስለፋሲሊቲ እቅድ የማዘጋጀት ሂደት ብዝሃነት በሠፈነበት በሞንተጎመሪ ካውንቲ ተማሪዎች 

ትርጉም ያለው የትምህርት ጠቀሜታ ለማግኘት የሚችሉበትን እድሎች ይጨምራል። 
 

4. የትምህርት ቤቶች ሱፐርኢንተንደንት ከባለድርሻ አካላት ግብአት ከተሰበሰበ በኋላ ስለዚህ ፖሊሲ 
የአፈጻጸም መመሪያ ደንብ ያዘጋጃል። 

 
I. ግምገማ እና ሪፖርት 
 

1. ስለ ትምህርታዊ ፋሲሊቲዎች የሚዘጋጀው ዝርዝር ዕቅድ ማስተር ፕላን ስለ ፋሲሊቲ ፕላን የማድረግ 
ሂደት እና የካውንቲው ካውንስል ያፀደቀውና በዓመቱ ውስጥ ቦርዱ ስላከናወናቸው ስራዎች፣ እያንዳንዱ 
ትምህርት ቤት የተቀበላቸው ተማሪዎች ብዛት እና የሚሰጠው አገልግሎት፣ የሞንትጎሞሪ ካውንቲ 
ፐብሊክ ስኩልስ (MCPS) የትምህርት ተቋማት በጥሩ ሁኔታ መጠበቅ እና/ወይም ለወደፊት ተግባራዊ 
የሚሆኑ በካፒታል ፕሮጀክቶች አማካይነት ወይም ሌላ ካፒታል ፕሮጀክትን የማይመለከቱ 
ስልቶች/ስትራተጂዎች አቅም ለማጎልበት ትምህርት ቤቶች እና ቦታዎች በየአመቱ ጁን ወር ላይ ታትመው 
ይወጣሉ። 

 
2. የሂደቱን ውጤት እና ከፖሊሲው ጋር ይጣጣም እንደሆነ የትምህርት ቤቶች ሱፐርኢንተንደትን ክትትል 

ያደርጋል፣ ይገመግማል፣ እና ለቦርድ ሪፖርት ያቀርባል። 
 

3. ይህ ደንብ በቦርድ የማሻሻያ መመርያ መሰረት በተለያዩ ጊዜያት ክለሳ ይደረግበታል። 
 
ተዛማጅ ምንጮች፦ Code of Maryland Regulations §13A.01.05.07 & §13A.02.09.01-.03 
 
የፖሊሲው ታሪክ፦ በውሳኔ ቁጥር 257-86፣ ኤፕሪል 28, 1986 ጸድቋል፤ በውሳኔ ቁጥር 271-87፣ ሜይ 12, 1987 ተሻሽሏል፤ በውሳኔ 

ቁጥር 831-93፣ ኖቨምበር 22, 1993 ተሻሽሏል፤ በውሳኔ ቁጥር 679-95፣ ኦክቶበር 10, 1995 ተሻሽሏል፤ በውሳኔ ቁጥር 
581-99፣ ሰፕተምበር 14, 1999 ተሻሽሏል፤ ስለ ቢሮ ኃላፊነት ጁን 1, 2000 ተሻሽሏል፤ ኖቨምበር 4, 2003 ተሻሽሏል፤ 
በውሳኔ ቁጥር 268-05፣ ሜይ 23, 2005 ተሻሽሏል፤ በውሳኔ ቁጥር 282-14፣ ጁን 17, 2014 ተሻሽሏል፤ በውሳኔ ቁጥር 
436-18፣ ሰፕተምበር 24, 2018 ተሻሽሏል፤ በውሳኔ ቁጥር 425-25፣ ሰፕተምበር 25, 2025 ተሻሽሏል። 

 
ማሳሰቢያ፦  የቦርድ ፖሊሲ FKB መርሆዎች፣ MCPS መገልገያዎችን መጠበቅ እና ማዘመን፣ በውሳኔ ቁጥር 436-18፣ በዚህ ፖሊሲ ላይ በተደረጉ ማሻሻያዎች ውስጥ 
ተካተዋል፣ እና ፖሊሲ FKB በሚመለከት የቦርድ ፖሊሲ FAA ሴፕቴምበር 24, 2018 ሲፀድቅ ተሰርዟል። 



የሞንትጎመሪ ካውንቲ ፐብሊክ ስኩልስ (MCPS) የፀረ-መድሎአዊነት መግለጫ
የሞንትጎመሪ ካውንቲ ፐብሊክ ስኩልስ (MCPS) በዘር ሐረግ፣ በጎሣ፣ በቀለም፣ በትውልድ ሐረግ፣ በዜግነት፣ በሃይማኖት፣ በስደት ሁኔታ፣ በጾታ፣ በጾታ 
መገለጫ፣ በጾታ ማንነት፣በጾታዊ ዝንባሌ፣በቤተሰብ መዋቅር/የወላጅነት ሁኔታ፣ በትዳር ሁኔታ ላይ የተመሰረተ ሕገወጥ አድልዎ ማድረግን ይከለክላል። 
ዕድሜ፣ ችሎታ (ግንዛቤ፣ ማህበራዊ/ስሜታዊ እና አካላዊ)፣ ድህነት እና ማህበራዊ-ኢኮኖሚያዊ ደረጃ፣ ቋንቋ፣ ወይም ሌላ በህግ ወይም ህገ-መንግሥታዊ 
ጥበቃ የተደረገላቸው ባህሪያት ላይ የሚደረግ ማናቸውንም ሕገወጥ አድልዎ ይከለክላል። መድሎ ወይም አድሎአዊነት፤ ሕብረተሰባችን ለረዥም ጊዜ እኩልነት፣ 
ፍትኃዊነት፣ አብሮነት፣ ሁሉን አቀፍነትን፣ ለማስፈን እና ለማዳበር/ለመንከባከብ ሲካሄድ የቆየውን ጥረት  ይሸረሽራል/ያበላሻል። ቦርዱ ጥላቻን የሚያራምድ 
ቋንቋን እና/ወይም ምስሎችን እንዲሁም ምልክቶችን መጠቀምን ይከለክላል፥ በተለይም በትምህርት ቤት ወይም በዲስትሪክት ሥራ ወይም እንቅስቃሴ ላይ 
ከፍተኛ ማደናቀፍ ሊያስከትል የሚችል ድርጊት-እንቅስቃሴ የተከለከለ ነው። የበለጠ መረጃ ለማግኘት፣ እባክዎ የሞንትጎመሪ ካውንቲ "የትምህርት ቦርድ ፖሊሲ 
ACA" ይመልከቱ፦ "ከአድሎአዊነት ነጻ የሆነ ፍትሃዊነት፥ ሚዛናዊነት፥ እና የዳበረ ባህል" ። ይህ መመርያ እያንዳንዱ ተማሪ ትኩረት የሚሻ መሆኑ(ኗ)ን  
እና በተለይም የትምህርት ውጤቶች በምንም አይነት በግለሰብ ትክክለኛ ወይም ይሆናል ተብሎ በሚገመት ግላዊ ባህርያት የሚተነበይ እንደማይሆን የቦርዱን 
እምነት ያረጋግጣል። ፖሊሲው በተጨማሪም ፍትህ/እኩልነትን/ሚዛናዊነትን የሚያዛቡ ነገሮችን ለይቶ በማወቅ በቅድሚያ መወሰድ ያለባቸው እርምጃዎችን፥ 
የተዛባ ስውር አመለካከትን፣ ጭፍን/መሠረተ-ቢስ ልዩነት ማድረግን፣ በተቋማት የሚፈጸሙ መዋቅራዊ መሰናክሎችን፣ በትምህርት እና በሥራ ላይ እኩልነት 
እንዳይኖር ተፅእኖ የሚያደርጉ አሠራሮችን የሚገታ/የሚፃረር መሆኑን ያስገነዝባል። MCPS ለወንድ/ለሴት ልጆች በስካውትነት እና በሌሎች የወጣት ቡድኖች 

ለመመደብ እኩል ተደራሽነት ይሰጣል።

�በሜሪላንድ ስቴት የሚገኙ የህዝብ ትምህርት ቤቶች እና የህዝብ ድጋፍ የሚደረግላቸው ት/ቤቶች በሙሉ የሚከተሉትን ህጎች በማክበር እንዲሠሩ የስቴቱ ፖሊሲ/ድንጋጌ ነው፦
	 (1)የፌደራል ታይትል VI የዜኘት መብቶች ደንብ 1964፣ እና 
	 (2) �በሜሪላንድ ኮድ የትምህርት ደንብ አንቀጽ 26 ንዑስ አንቀጽ 7፣ ይኼውም የህዝብ እና በህዝብ የገንዘብ ድጋፍ የሚደረግላቸው ትምህርት ቤቶች እና ፕሮግራሞች፦ 
		  (a) �በዘር፣ በጎሳ፣ በቀለም፣ በሃይማኖት፣ በጾታ፣ በእድሜ፣ በብሔር፣ በጋብቻ ሁኔታ፣ በፆታዊ ሁኔታ፣ ዝንባሌ፣ የፆታ ማንነት፣ ወይም የአካል ጉዳተኝነት 

ምክንያት፣ አሁን ባሉት ተማሪዎች ላይ፣ የወደፊት ተማሪዎች ላይ፣ ወይም የአሁን ወይም የወደፊት ተማሪዎች ወላጆች ወይም አሳዳጊዎች ላይ አድልዎ 
ማድረግ የተከለከለ ነው፣ 

		  (b) �በአንድ ግለሰብ ዘር፣ ጎሳ፣ ቀለም፣ ምክንያት የወደፊት ተማሪዎችን መመዝገብ እምቢ ማለት፣ የአሁኑን ተማሪዎች ማባረር፣ ወይም ከአሁን ተማሪዎች፣ 
የወደፊት ተማሪዎች ወይም የአሁኑ ወይም የወደፊት ተማሪዎች ወላጆችን ወይም አሳዳጊዎችን የሃይማኖት፣ የጾታ፣ የዕድሜ፣ የብሔር፣ የጋብቻ ሁኔታ፣ የፆታ 
ዝንባሌ፣ የፆታ ማንነት ወይም የአካል ጉዳት፣ የመሳሰሉትን ምክንያት በማድረግ መብቶችን መከልከል፣ ወይም

		  (c) �የትምህርት ውጤቱ(ቷ) ምንም ይሁን ምን መርሃ ግብሩ ወይም ትምህርት ቤቱ በተማሪው(ዋ) ላይ አድሎአዊነትን ፈጽመዋል የሚል ቅሬታ ባቀረበ(ች) ተማሪ 
ወይም ወላጅ ወይም አሳዳጊ ላይ ቅጣት ማድረግ፣ ወይም ማንኛውንም ሌላ የበቀል እርምጃ መውሰድ የተከለከለ ነው**

የግንኙነት መርጃዎች እና የፌደራል፣ የስቴት፣ ወይ የአካባቢ መስፈርቶች በተለያዩ ሕትመቶች መካከል ልዩነት ሊኖራቸው ስለሚችል በዚህኛው ህትመት ላይ የተካተተው 
የሚፀና መሆኑን ልብ ይበሉ። ወቅታዊ መረጃዎችን ለማግኘት እባክዎን ይህን በይነመረብ ይመልከቱ፦ www.montgomeryschoolsmd.org/info/nondiscrimination.

MCPS ተማሪዎች ላይ አድልዎ ሲፈጸም ጥያቄ ወይም ቅሬታ ለማቅረብ*** MCPS ሰራተኞች ላይ ስለሚደርስ መድልዎ ጥያቄ ወይም ቅሬታ ለማቅረብ ***

Director of Student Conduct and Appeals
Division of Equity and Organizational Development
850 Hungerford Drive, Suite 200, Rockville, MD 20850
240-740-3215  ❘  SWC@mcpsmd.org

Human Resource Compliance Officer
Division of Human Resources and Talent Management
Department of Compliance and Investigations
15 West Gude Drive, Suite B400, Rockville, MD 20850
240-740-2888  ❘  DCI@mcpsmd.org

1973 የተሃድሶ ህግ ሰክሽን 504 መሠረት ለተማሪ የአኮሞዴሽን/መገልገያ ጥያቄ በአካል ጉዳተኛ አሜሪካውያን ህግ መሠረት ለሰራተኞች የአኮሞዴሽን/መገልገያ ጥያቄ

Section 504 Coordinator ሰክሽን 504 አስተባባሪ 
Division of Specialized Support Services, Department of School 

Counseling
850 Hungerford Drive, Room 170, Rockville, MD 20850
240-987-8031  ❘  504@mcpsmd.org

ADA Compliance Coordinator
Division of Human Resources and Talent Management
Department of Compliance and Investigations
15 West Gude Drive, Suite B400, Rockville, MD 20850
240-740-2888  ❘  DCI@mcpsmd.org

ታይትል IX ስር ስለ ፆታዊ መድልዎ፣ ጾታዊ ትንኮሳን ጨምሮ፣ በተማሪዎች ላይ ወይም በሰራተኞች ላይ ስለሚደረግ ጥቃት ጥያቄ ወይም ቅሬታ ለማቅረብ***

Title IX Coordinator
Division of Equity and Organizational Development, Department of Student Conduct and Appeals
850 Hungerford Drive, Suite 200, Rockville, MD 20850
240-740-3215  ❘  TitleIX@mcpsmd.org

*�ይህ ማሳወቂያ የተሻሻለውን የፌዴራል የአንደኛ ደረጃ እና የሁለተኛ ደረጃ ትምህርት ቤት ህግ ጋር የተሣለጠ ነው።
***�ይህ ማሳወቂያ የሜሪላንድ ዝርዝር ደንብ/ኮድ አንቀጽ 13A.01.07. ጋር ይሣለጣል።
***�የመድሎአዊነት ቅሬታዎችን ለሚከተሉት ሌሎች ኤጀንሲዎችም ማቅረብ ይቻላል። U.S. Equal Employment Opportunity Commission (EEOC), Baltimore 

Field Office, GH Fallon Federal Building, 31 Hopkins Plaza, Suite 1432, Baltimore, MD 21201, 1-800-669-4000, 1-800-669-6820 
(TTY);  Maryland Commission on Civil Rights (MCCR), William Donald Schaefer Tower, 6 Saint Paul Street, Suite 900, Baltimore, MD 
21202, 410-767-8600, 1-800-637-6247, mccr@maryland.gov; Agency Equity Officer, Office of Equity Assurance and Compliance, Office 
of the Deputy State Superintendent of Operations, Maryland State Department of Education, 200 West Baltimore Street, Baltimore, 
MD 21201-2595, oeac.msde@maryland.gov; or U.S. Department of Education, Office for Civil Rights (OCR), 61 Forsyth St. S.W., 
Suite 19T10, Atlanta, GA 30303, 404-974-9406 and TDD: 800-877-8339, OCR.Atlanta@ed.gov, 1-800-421-3481, 1-800-877-8339 (TDD), 
OCR@ed.gov, or www2.ed.gov/about/offices/list/ocr/complaintintro.html.

ይህንን ሠነድ ከእንግሊዝኛ ቋንቋ በተጨማሪ  በአማራጭ ፎርማት ማግኘት ካስፈለገ"Americans with Disabilities Act" ድንጋጌ መሠረት MCPS Office of Communications በስልክ ቁጥር፦ 240-
740-2837፣ 1-800-735-2258 (Maryland Relay) ወይም PIO@mcpsmd.orgበመጠየቅ ማግኘት ይቻላል። የምልክት ቋንቋ ትርጉም የሚያስፈልጋቸው ግለሰቦች  የሞንትጎመሪ ካውንቲ ፐብሊክ ስኩልስ 
የትርጉም አገልግሎት ጽ/ቤትን በዚህ ኤሜይል ወይም በስልክ መጠየቅ ይችላሉ። MCPS Office of Interpreting Services at 240-740-1800, 301-637-2958 (VP) mcpsinterpretingservices@
mcpsmd.org, or MCPSInterpretingServices@mcpsmd.org  

ኦክቶበር 2025


